
I Opšte/Opće odredbe  
 

Član 1. 
Ovim Pravilnikom propisuju se ciljevi i način provođenja  saobraćajno/
prometno obrazovnih takmičenja/natjecanja učenika osnovnih škola u Bosni 
i Hercegovini (u daljem tekstu: takmičenje/natjecanje) što ga u saradnji sa 
lokalnim auto klubovima organizuje BIHAMK. 
 

Član 2. 
Cilj takmičenja / natjecanja je unapređenje saobraćajne /prometne kulture 
mladih i povećanje stepena / stupnja sigurnosti cestovnog saobraćaja / 
prometa. 
 

Član 3. 
Saobraćajno/prometno obrazovno takmičenje/natjecanje organizuje se  u 3 
(tri) nivoa: 

Školska takmičenja/natjecanja 
Kvalifikaciono školsko takmičenje/natjecanje   
Finalno takmičenje/natjecanje 

Neposrednu organizaciju, pripremu i realizaciju školskih takmičenja/
natjecanja provode škole. 
Kvalifikaciona školska takmičenja/natjecanja organizuje TUZAMK u saradnji  
sa školama i lokalnim auto-moto klubom. 
Finalno takmičenje/natjecanje organizuje BIHAMK.  
 

Član 4. 
Rokovi za održavanje takmičenja/natjecanja su: 
Školska takmičenja/natjecanja najkasnije do 10. maja/svibnja 2021. godine. 
Kvalifikaciona školska takmičenja/natjecanja najkasnije do 31. maja/svibnja 
2021. godine. 
Finalno takmičenje / natjecanje biće održano 19. juna/lipnja 2021. godine. 
 

Član 5. 
Pravo učešća na takmičenju/natjecanju imaju učenici osnovnih škola koji u 

Pravilnik 25. saobraćajno obrazovnog  

takmičenja učenika osnovnih škola  

Tuzlanskog kantona 2021. 

tekućoj  godini navršavaju od deset (10) do dvanaest (12) godina, odnosno 
učenici rođeni 2009, 2010. i 2011. godine. 
Takmičari / natjecatelji koji ne budu ispunjavali ovaj uslov / uvjet biće 
diskvalifikovani. Nije dozvoljen nastup ni takmičarima / natjecateljima koji 
ispunjavaju gore navedene uslove / uvjete, ali su već imali status 
predstavnika BiH i BIHAMK-a na dosadašnjim evropskim/europskim 
takmičenjima / natjecanjima.  
 

Član 6. 
Ekipe koje učestvuju na kvalifikacionom školskom takmičenju/natjecanju čine 
dva dječaka i dvije djevojčice iz škole. 
Svaka školska ekipa ima vođu ekipe (nastavnika), koji na kvalifikacionom 
školskom takmičenju/natjecanju zastupa ekipu.  
Pratioca za takmičare/natjecatelje koji su se plasirali na finalno takmičenje/
natjecanje određuje TUZAMK, sukladno broju plasiranih takmičara/
natjecatelja po školama. 
 

Član 7. 
Nastavnik koji priprema djecu za  takmičenje/natjecanje na školskom nivou 
određuje i prijavljuju ekipu za naredni kvalifikacioni školski nivo takmičenja/
natjecanja, a na osnovu postignutih rezultata pojedinaca na takmičenju/
natjecanju. 
Krajnji rok za prijavu takmičara / natjecatelja na adresu TUZAMK, 75000 
Tuzla, Šeste bosanske 4 ili e mail tuzamk@bih.net.ba  je 10. maj/svibanj 
2021. godine, do 12 sati. Prijava se vrši popunjavanjem i ovjeravanjem 
obrasca u prilogu pravilnika.  
Prijava će biti validna samo u slučaju ako sadrži: 

Ime i prezime svakog člana ekipe 
Broj telefona člana ekipe 
Ime i prezime  i broj telefona vođe ekipe  
E-mail  adresu škole 

Ekipa koja ne bude imala prijavu sa naprijed navedenim podacima neće moći 
pristupiti takmičenju/natjecanju. 
 

Član 8. 
Na osnovu rezultata provedenog takmičenja/natjecanja na nivou školskih 
takmičenja/natjecanja određuje se ekipa škole koja će je predstavljati na 
kvalifikacionom školskom takmičenju/ natjecanju. 

Na osnovu rezultata provedenog takmičenja/natjecanja na nivou 
kvalifikacionih školskih takmičenja/natjecanja određuje se broj takmičara/
natjecatelja iz škole koji će je predstavljati na finalnom takmičenju/ 
natjecanju. 
Na finalnom takmičenju / natjecanju može učestvovati / sudjelovati onoliko 
učenika koliko ih zadovolji na školskom kvalifikacionom takmičenju/
natjecanju. 
 

II Tok/tijek takmičenja/natjecanja 
 

Član 9. 
Školsko kvalifikaciono takmičenje/natjecanje se sastoji od teoretskog 
takmičenja/natjecanja koje će se obaviti u određenom vremenskom terminu 
u Informatičkoj sali škole. Testiranje će biti elektronsko. 
 

Finalno takmičenje / natjecanje se sastoji od: 
teoretskog dijela, i   
praktičnog dijela, 

 

nakon čega će biti određen plasman pojedinaca u muškoj i ženskoj 
konkurenciji. 
 

III  Teoretski dio takmičenja / natjecanja 
 

Član 10. 
Prilikom teoretskog dijela takmičenja/natjecanja takmičari/natjecatelji će 
raditi  test iz poznavanja saobraćaja / prometa.  
Ispitna pitanja i način provođenja i bodovanja teorijskog takmičenja/
natjecanja na nivou škole određuju škole. 
Ispitna pitanja i način provođenja i bodovanja teorijskog takmičenja/
natjecanja na nivou školskog kvalifikacionog takmičenja/natjecanja određuje 
TUZAMK . 
Ispitna pitanja i način provođenja i bodovanja teorijskog dijela finalnog 
takmičenja/natjecanja određuje BIHAMK. 
 

IV  Praktični dio takmičenja / natjecanja 
 

Član 11. 
Praktični dio takmičenja/natjecanja - ispit spretnosti takmičari/natjecatelji 
voze na posebno pripremljenoj stazi - poligonu. Tom prilikom se ocjenjuju 

vozačke sposobnosti takmičara / natjecatelja u upravljanju biciklom,  
mogućnost savladavanja prepreka na poligonu, kao i pravilna vožnja u 
saobraćaju/prometu.  
 

Član 12. 
Praktični dio takmičenja / natjecanja se vozi na biciklima koja su tehnički 
ispravna sa točkovima / kotačima od  20 i 24 cola (incha).  
Takmičari / natjecatelji obavezni su  vožnju na poligonu obaviti sa 
biciklističkom kacigom na glavi.  
Bicikla i biciklističke kacige obezbjeđuje organizator. 
 

Član 13. 
Izgled poligona za finalno takmičenje/natjecanje određuje  BIHAMK, na 
osnovu analiza i iskustava sa dosadašnjih europskih/evropskih takmičenja/
natjecanja.  
 

V ŠKOLSKO KVALIFIKACIONO TAKMIČENJE 
 

Provođenje teoretskog takmičenja/natjecanja  
 

Član 14. 
Termine školskog kvalifikacionog takmičenja dogovaraju se sa delegatom 
TUZAMK-a. 
Prijavljena ekipa škole u tačno određenom vremenu pristupa elektronskoj 
izradi testa na online platformi e-testovi BIHAMK. 
Username i password dodjeljuje sekretar Komisije za saobraćajna/prometna 
takmičenja/natjecanja.   
 

Član 15. 
Tokom teoretskog dijela takmičenja/natjecanja nastavnik - voditelj 
saobraćajne/prometne sekcije nema pravo prisustva u prostoru koji je 
posebno pripremljen za testiranje takmičara / natjecatelja.   
Školskom kvalifikacionom takmičenju prisustvuje delegat TUZAMK-a. 
Ukoliko se kontrolom utvrdi da je nastavnik - voditelj saobraćajne/prometne 
sekcije bio prisutan na školskom kvalifikacionom takmičenju/natjecanju ili 
nekom od takmičara/natjecatelja pomagao pri izradi testa navedena škola će 
automatski  biti diskvalifikovana. 
 

Rezultati i plasman 
 

Član 16. 
Pojedinačni plasman u dalji tok takmičenja/natjecanja se određuje na osnovu 

postignutih rezultata, odnosno na osnovu broja kaznenih bodova. Plasman u 
dalji tok takmičenja ostvarili su  takmičari / natjecatelji koji su tačno riješili 
85% testa i više i imaju manje od 5 kaznenih bodova.  
 

VI  FINALNO TAKMIČENJE/NATJECANJE 
 

Tehnička komisija i žiri 
 

Član 17. 
Tehničkim dijelom takmičenja / natjecanja rukovodi Tehnička komisija 
organizatora, koja određuje: 

Sudije za teoretsko testiranje takmičara / natjecatelja, 
Sudije na poligonu sa preprekama, 
2 člana žirija  i 

Predsjednik žirija na finalnom takmičenju/natjecanju je sekretar Komisije za 
saobraćajna/prometna takmičenja/natjecanja BIHAMK-a. 
 

Rezultati i plasman 
 

Član18. 
Pojedinačni plasman, u muškoj i ženskoj konkurenciji, se određuje na osnovu 
postignutih rezultata, odnosno kaznenih bodova. Bolji su rezultat ostvarili 
takmičari / natjecatelji koji imaju manje kaznenih bodova.  
U slučaju da se prva tri mjesta u bilo kojoj konkurenciji ne mogu sa tačnošću 
odrediti, zato što dva ili više takmičara / natjecatelja imaju isti rezultat, takvi 
će se pojedinci  takmičiti / natjecati  u dodatnoj “puž” - disciplini. 
Zbirni pregled svih rezultata biće odštampan i podjeljen svim pratiocima 
nakon ceremonije dodjele nagrada za najbolje plasirane pojedince. 
 

Prigovori 
 

Član19. 
U skladu sa pravilima evropskog saobraćajno/prometnog-obrazovnog 
takmičenja/natjecanja, sudijska odluka je konačna i na nju nije moguće 
podnijeti žalbu. 
Ukoliko neko od članova neke od grupa uđe u poligon prije ili za vrijeme 
takmičenja/natjecanja, ista će biti automatski diskvalifikovana. 
 

Način provođenja takmičenja/natjecanja 
 

Član 20. 
Obzirom na novonastalu situaciju vezano za pandemiju Corona virusa 

organizator će obezbjediti dovoljan broj zaštitnih maski, rukavica i 
dezinfikacionih sredstava, koje su svi učesnici takmičenja (organizatori, 
tehnička komisija, vođe ekipa i takmičari/natjecatelji) obavezni pravilno 
koristiti tokom trajanja takmičenja/natjecanja.  
 

Tokom teoretskog dijela takmičenja/natjecanja organizator će obezbjediti 
prostor tako da djeca budu na propisanoj udaljenosti od najmanje 1,5m 
jedno od drugog. Takođe, tokom realizacije teoretskog takmičenja/
natjecanja niko od pratilaca nema pravo prisustva u prostoru koji je posebno 
pripremljen za testiranje takmičara/natjecatelja.  
 

Tokom vožnje na poligonu ispita spretnosti takmičari/natjecatelji će sa 
tribina na poligon ulaziti po pozivu, i odmah po završetku vožnje vraćati se na 
tribine na označeno mjesto. U ovom slučaju vođa ekipe ima pravo da tokom 
vožnje bude u blizini poligona uz svoje takmičare/natjecatelje, kako bi imao 
bolji uvid u dešavanja. Svi ostali učesnici takmičenja/natjecanja moraju biti 
na tribinama na tačno označenim mjestima.  
 

Član 21. 
Ukoliko zbog pogoršane epidemiološke situacije, naredbi i uputa Kriznih 
štabova FBiH, RS i Distrikta Brčko ne bude moguć planirani način 
organizacije finalnog takmičenja/natjecanja isto će se održati u skladu sa 
odredbama Pravilnika o organizaciji i realizaciji saobraćajno/prometno-
obrazovnih takmičenja/natjecanja u 2020. godini broj 01-2-625/20 
usvojenog na 15. sjednici Upravnog odbora BIHAMK-a 11. juna/lipnja 2020. 
godine.   
 

Pogodnosti i nagrade na finalnom takmičenju/natjecanju 
 

Član 22. 
Izvršni organizator za učesnike takmičenja / natjecanja obezbjeđuje: 
Diplomu za učešće / sudjelovanje na takmičenju / natjecanju (za sve 
takmičare / natjecatelje), 
Pehare za  tri najbolje plasirana dječaka i tri najbolje plasirane djevojčice, 
Bicikla ili neke druge vrijedne nagrade za tri najbolje plasirana dječaka i tri 
najbolje plasirane djevojčice, 
Ostale pogodnosti i nagrade izvršni organizator obezbjeđuje u skladu sa 
mogućnostima. 

VII OSIGURANJE TAKMIČARA/NATJECATELJA 
 

Član 23. 
Za sigurnost takmičara/natjecatelja na svim nivoima takmičenja /natjecanja 
odgovaraju njihove vođe i odgovorne osobe iz osnovnih škola koje su 
dozvolile dolazak učenicima na takmičenje / natjecanje. Prema vlastitoj 
procjeni oni su dužni osigurati učenike, odnosno takmičare / natjecatelje za 
slučaj bilo kakvih tragičnih dešavanja tokom / tijekom prevoza/prijevoza do 
mjesta održavanja takmičenja / natjecanja, kao i tokom / tijekom 
takmičenja / natjecanja.  
Sukladno trenutnom stanju koje se odnosi na pandemiju korona virusa, vođe 
ekipa su obavezne kontrolisati provođenje zaštitnih mjera tj. korištenje 
zaštitne opreme od strane njihovih učenika - takmičara/natjecatelja na svim 
nivoima/razinama takmičenja/natjecanja. 
 

VIII  FINANSIRANJE TAKMIČENJA/NATJECANJA 
 

Član 24. 
Troškove takmičenja/natjecanja na školskom nivou snosi škola. 
Troškove školskog kvalifikacionog takmičenja/natjecanja, kao i troškove 
finalnog takmičenja/natjecanja snosi TUZAMK - BIHAMK. 
 

IX EVROPSKO TAKMIČENJE/NATJECANJE 
 

Član 25. 
Ekipu BIHAMK-a koja  učestvuje na europskom/evropskom takmičenju/
natjecanju čine dvije djevojčice i dva dječaka koji su postigli najbolje rezultate 
na finalnom takmičenju/natjecanju. Broj članova ekipe BIHAMK-a određuje 
se prema pravilima FIA-e. 
 

Član 26. 
Sve ostale uslove odlaska ekipe na Evropsko takmičenje određuje BIHAMK. 

OBJAŠNJENJE  REALIZACIJE TAKMIČENJA 
ZA TUZLANSKI KANTON 

 
Prvi stepen takmičenja predstavljaju takmičenja u okviru škole, gdje se 
praktično formira školska ekipa. 
Ekipu takmičara škole čine dva  dječaka i dvije djevojčice. Ukoliko  po ocjeni 
nastavnika rukovodioca sekcije postoji više učenika sa kvalitetnim znanje m 
može se u dogovoru sa delegatom TUZAMK-a prijaviti veći broj takmičara. 
Sljedeći rang takmičenja je tkz, školsko finalno  koji praktično predstavlja 
kombinaciju opštinskog-kantonalnog takmičenja s tim što se ovo takmičenje 
odvija samo kao teoretsko. Škola prijavljuje ekipu u pisanoj formi na e mail 
tuzamk@bih.net.ba i u dogovoru sa delegatom TUZAMK-a  utvrđuje datum 
testiranja kada će delegat doći u školu i izvršiti testiranje.  Plasman  za nivo 
finalnog takmičenja  imaju učenici koji su osvojili manje od 5 negativnih 
bodova.   
Ukoliko na kvalifikacionom školskom takmičenju bude se više takmičara 
kvalifikovalo sa istim brojem bodova izvršit će se dodatno testiranje sa 4 
pitanja vezano za raskrsnice koja ukupno nose 16 bodova.   Ukoliko broj 
učenika na nivou kantona  bude veći od mogućeg obuhvata na finalnom 
takmičenju organizovat će se eliminatorno elektronsko testiranje putem 
stranice  BIHAMK-a.  
Svi takmičari dobit će diplome o učešću na kantonalnom takmičenju, a 
TUZAMK će proglasiti najbolje takmičare i škole. Način utvrđivanja liste 
plasman na nivou kantona određuje Upravni odbor TUZAMK-a, koji će  u  
zavisnosti od obezbjeđenja finasijskih sredstava uručiti najboljima i 
adekvatne poklone, medalje i diplome. 
Prevoz i troškove učešća takmičara na finalnom državnom takmičenju 
organizuje TUZAMK . 
Svi izvještaji takmičenje nakon održanih  bit će dostupni na web stranici 
www.tuzamk.ba. 
Delegat TUZAMK-a je Amir Bešlagić broj mobitela 061 141 158 kome se 
možete obratiti za sve dodatne informacije, kao i vršiti dogovore oko 
organizacije školskog finalnog takmičenja. Prijave za takmičenje potrebno je 
dogovoriti ranije, a realizacija takmičenje  je od 10. do 31. maja 2021. godine. 
Evropsko takmičenje, ukoliko uslovi busu dozvoljavali, održat će se u 
Hrvatskoj. 

